
Chakua jana‘a tinu

jjava'a tinu tutuya chakuenda maaun, tiiyo tifu tikua jakua'akun,

ta kua nakotokaun ndinuu tu'un chandaa nu tutu chaka'an

ku'va jaxini inga fAivi chakuni kutu'va ka'vi ta kuni kutu'va taa chi
tu'un ka'an maani. Tutuya kuuchi kuenda Ka'viyu ta taayu tu'un ka'anyu.
Nuu savi Aiu'un i'ni 2.

Nu tutuya ndaa ndinuu tu'un cha taa inga fivi chi tu'un ka'an maafi,
ta kuuchi iin chajataki ku'va chaka'anyo chaiyoyo fiuu Nuko'yo. Tukua
jakua'akun tutuya kua kutu'vaun ku'va jaxini inga nivi, Nakaa iyofi ta
kua nakotoun ta kua natu'unkun ku'va iyoni chakuufi inga fivi ta tuku
ku'va iyoni. Kua'a ku'va iyoyo ta jatifluyo chi fiivi ta'anyo nu iyoyo ta
chakan kuu chajava'a chaiini fivi kuuyo, che'e java'a cha iini natu'unyo
iini chandakuyo fAuuyo ta jataki fiuu Nuko'yo.

Nu Tutu chaka'vio kua nani'ikun semplu cha'nu, semplu jana'a itu'un
tifu, ndinuu semplu, tu'un jaxinio ta ndinuu tu'un chataki jaan ta kua
kuniun kua natu'unkun chi, chi'in tu'un ka'an maayo.

Jatu'un tifiu chiun tinakua jakua'akun tutuya ndi'ni kivi, titakan
va'a jaan kua ka'viun tutuya itinuuka. Tujakua'un che'e ndi'ni kivi
kua nani'ikun tiiyo ti'lu cha ka'an ndaiti ni'i jakua'ayo a nda iti
chakundanuuyo, tichanini kunichi kutu'vayo chi ru tuun kuatian
titakan kua kutuni iniyo ku'va kua ka'vi va'ayo tu'un ka'an maayo.

iKunindi tinakua kutu'va va'a va'un ndi'i
chavachi nu tutuya!



Risa‘'va’

lin xini fiu'u kisi kuuri

ta naniri yu'u nduta.

Na'nu jaan titinuuri chava'a kee niachi,
ta ka'nu jaan yu'uri,

iin tava niri yaari nu ya'a rifiu'u ti'vi,
joko nayu'viri tindava fiu'u luukan.
Randioo nijava'a chi risa'va

kivi chanindoyofiu'u fiufiivia chi nduta.

Ranitaa: Esteban Cruz Rios

* Esteban Rios Cruz. Ca diidxa’ guchendd. Palabras germinadas, México, cDI, 2008, p. 27.



Nu'u ka'ni

lyoyu iin Auu nu i'ni jaan, iyo matu'un Au'u lu'u nu tachiyu,
Au'u ka'ni kuuchi, xifian teku itu, ta nitachiyu tikuaa chi'in
tita, ta tindee ta'an Aasi'iyu chi'in chatachiyu, tachina tikumi
kuati chi vichin nu Au'ukan. Cha kutu'va ta'an se'e rai lu'undi
tifiu ku'u, cha nitachi ta'anra uvi uni cha'a ya'a chi'in ndoo, nu
Au'ukan kee chachachindi ta viini iyondi, titakani iyo kandii
maandi iyo Auuya.

Ranitaa: Pascual Sanchez Gomez



Tacha nachitoyo nacha kuu yuku

Ka'an tu'un titu matu'un fivi kua'an chikakuu tichi ku'u nu
kuu yuku na'nu ta nachito fivian facha kuu ikan, kuu
tikua kunaani itikan. Chakan ka'an tu'un titu matu'un
Aivi ta'an takan, kua jandikokanifi tuxini indi jinifi,
kotofi a chatu Au'uii.

Che'e kuu iin ku'va chata'anchi koto nivi ta kua
jafaru tati kumi ndi'i yutu ta ndi'i kiti iyo yukuan
chi'in Aivi.

Ranitaa: Salomé Martinez de la Rosa

lin ralu'u chi si‘ira’

Chakoo iin kivi, matu'un ralu'u chakafa jaan nisu'uve iin tutu
nu jakua'ave ta nicha'ave tutuan chi si'ive. Sii jaan nikuni si'ive
ta nika'anfa tiva'a jaan tinisu'uve tutuan titakan fiakua jatana
tutukan ta nakua janaana xu'un. Takaa tiyoni nika'an ni'i
jinive, jaxini veralu'an tiva'a ndakuve nijani'i kave su'uve.

Keta iin kivi, nani'i tinu chive nu su'uve ta niki'vive vekaa, ta
nitachituni tinu chive ta nikati tinu tikua kuvive cha kuenda
chakan.

lyo jaan kuni si'ive fiachitokafa fiakaa kunifia ta cha'anfa cha
nde'efia se'efia. Nde'e ralu'ukan chachakufa ta kative: “Tusii
nikunikun kivi nisu'i chaji'nakuii vitin Aavakukun”.

Nanitaa: Dora Maria de la Cruz Luciano

* Ervey Castillo (coordinacion). La voz quemadura. Antologia de los talleres literarios de Nacajuca, México, H.
Ayuntamiento de Nacajuca, 2009, p. 47. (La Caza de la Tribu)



Tacha ku‘vi tichio ta tiin kue'e chi'inyo’

Tacha ku'vi jaan tichi rakuati ta hakuni kave ta'anve sikive ni
chakachive, kuu tikoo kanu'u tichive. lyo koo tichio tichachio
chakini kaa ta chachi jaanyo chavixi, ta tufiakunio chakoo koo
tichio ta'anchi ko'oyo yo'o minu chatu.

Kua kuiso matu'un yachi nduta chi ru minuan, keta iin uchi
minuto kua kuisoru, tajan kua ko'oyo chiru ndi'i jataan, ndita

yu'uyo ta kua ko'oyo chiru itu'un vita. Ndacha keta iin vita ta
ndi'i ru kookan kua kee tichio.

Ranitaa: Juan Lopez Nunez

* Elisa Ramirez Castafieda (adaptacién). Creencias, dolencias y remedios, México, Conafe, 2001, p. 43.
(Hacedores de las Palabras)

Tinu ka'nu jaan’

Tifiu ka'nu jaan tichi Auuyu kuu chatachi tifiu itu. Nivi Auuyu
tachifii itu, joko ji'na kuii ta'nda ku'u ta kayu chiin, tajan kua
jatakani ndi'i chafanikayu.

Ndi'i chakan ta kicha'a tachifi, joko Auuyu fakee va'a
chatachindi, tiyoo cha tachindi iyo cha'a i'ni jaan a vichi jaan
ta chakan naiti ituan tacha kana isachi ta fivi Auuyu nda'vi
kunini tinakoko va'a itu.

Tacha xikondi nunian inga fuu Aivi jata nunian jataru ta'anru
ku'va kuni maaru, yuu ka ya'vichi ninu ndava'a kuni jata ta'anru,
ta ndasi ja'a ta'anru chi'indi. Kua'a jaan tundo'o nde'endi, iyo
cha'a chachindi jita chi'in Aii ni.

Ranitaa: Juan Nufez Hernandez

* Elisa Ramirez Castafieda (adaptacién). Maiz, México, Conafe, 2001, p. 33. (Hacedores de las Palabras)



Ritio'o chi'in riranda chata tilundu’

Oso ritio'o chata chandiso matu'un riranda chata tilundu, ta
kati ritio'okan tika'nu jaan kuu maari ta yuu ka riranda chata
tilunduan, kuenda timaari oso chatari. Ya'a ju'va ora tajan
nindava ritio'okan nu fu'u ta katiri:

—Yo'o rava'a iniyu, chito va'a jaanyu tivee jaain, ninuui
tinda'vi kuni nde'i chiun.

—Na'ni kati —nduka'an riranda chata
tilunduan— jaxiniun tijava'un iin
tumani ini chi'inyu, tiveeun kuni
maaun joko kufiukun Aaveechi ta ni
Aaninduyama chandisoyu niluxu lu'u.

Jana'a tu'unya chi'on: kua'a nivi
jaxinifi tika'nu jaan kuuii a ka'nu
jaan chajava'ani, ta ninayuu
takan kuuchi tina'ni ya'vi ndaai.

Ranitaa: Esopo

* Felipe Garrido (coordinacién). Leamos mejor dia a dia. Antologia Tercer grado, México, SEP-AFSEDF,
2011, p. 196.

Siki ini rakumi mpee’

lin rakumi mpee keera kua'anra tichi ku'u kani, joko siki jaan
inira ta tu'va jaanra ka'an siki chi fiivi Aiuuan: kanachaara tiiyo
riina ku'u chachiri chi mpee janara ta chikanra chanatindee
Aivi Auuan chira.

Takan nikuu uvi uni cha'a, ta fivian tiva'a jaan inini,
nayuvi'niafii, kacha'anfii numinia kua tindeefii chi rakan, joko
vachi ndikofii ta fiava'a kunifi tinandicha chaka'anra. Keta

iin kivi, chandicha chakuii chaketa riina ku'ukan ta kicha'a
chachirian chi rimpee ta rakumi mpeean iyo jaan kuu nda'ara
ta kanachaara chi fivian natindeefi chira, joko fivian jaxinifi
tija'a siki ndikora, yoni niki'in kuenda chira. Takan ta ndi'i
mpee janara ndoyofu'u.

Jana'a tu'unya chi'on tindi'i nivi ka'an chavata java'ii:
chayoni kua kuinu ini cha ka'anni, nimaa kua ka'an kani
chandicha.

Ranitaa: Esopo

* Berta Hiriart. Fdbulas cldsicas. Antologia, México, Lectérum, 2000, p. 19.



Rikoo kaa

Chakoi chi ta'in, nijatifura Yuta Vixi ta cha'i jita lu'u chakachira
nu jatifiura.

Ta itu'un kuaini kuuchi keendi kua'andi ndakan, unindi
chamama rakuati fa'a kuundi. Ketandi yati Yuta Vixi, nde'e
ru nikandi chakuiya kuiya nde'eru, cha kua keta kuiindi, joko
chicha te'en nandaa rikoo, koo kaa kuuri, iin xini iin xini te'en
nandaari, uni jiniri te'en teku rungu, nani nani yaari kee nde'e
chindi, nakuniri nataniri ta ku'undi tisava chi iti indoori.

Ta cha nachitondi fa ja'andi kichi kanayu chi ru raikan ta'anru.
Ta'an ninde'eri tichavachi kuyati raian ta'anru ndi'iniru kitian
ninatani kuati'i, uniri, joko chicha jaan niyu'vindi java'ari.

Naninatu'un: Demetria Santiago Lépez
Nanaki'in tu'un: Griselda Garcia Mejia



Se'e ratachi itu

Verakuati se'e rakatachi itu, ndaka chalu'ura ta'anra chikara
ku'u, ketanira ta'anra a ifiu a ucha kuiyara cha kua'anra ndikura
chi jutura ta'anra.

Rakuu se'e ratachi itu, tacha kicha'a cha'anra fia'ni chaja'ara
ta'anra, kacha'ani maara, nde'e nira nakaa jatinu jutura, joko
ju'va ju'va kua'an kutu'vara ta'anra tifu, ta kicha'ara ta'anra
jatiflura, tavara ya'mi chi xikama tichi Au'u, jukura nduti, tinana
chi'in ya'a. Nachitoniyo ta chakuu cha'andara nduku ta tachira
ta'anra itu ta chakoo ndatifiura.

Rakuatian ta'anra, kacha'anra ku'u kundichi
kuini ta kichiti'i ndikora tacha kua'an nikandi
tichi Au'u, Natu'vanive ta'anve siki

timani ku'u chikara ndikivi. Joko

tacha cha'nuve chachito va'ara

tinu, ta'an inira ta'anra kakara

ku'u ta sii kunira tacha iyo

itura tiikan kee chachachira

ta'anra.

Ranitaa: Patricio May Panti

* Felipe Garrido (coordinacién). Leamos mejor dia a dia. Antologia Tercer grado, México, SEP-AFSEDF,
2011, p. 166.



Tacha ku‘'vi yoo’

Ku'vi rayoo tacha chi'ira chakuaa, ka'an nivi cha'nu tiritikoso
kuati kicha'ari kanachaari tinde'eri tichi'i rayoo. Ku'va kua'an
ndunaa ni'i ka kanachaa ritikosoan ta katiri: “Juvi, juvi, juvi”
titakan tindeeri chi yookan nani'i ndee inira. Tacha va'a jaan
nde'e yoo, taxini iyo ritikoso kuatian ta sii kunirian.

Ka'an ta'an chiiyu chi chitanyu tikicha'a ku'vi yoo taiin kauna
chakuaa ya'a ta iin kumi ora ta kua koso va'a ndikochi. Tacha
ku'vi yoo, yu'vi jaandi; tindee jaan fivi Aiuundi ta inga ka Aivi
cha iyo yatini chi rayoo titakan fiakua kuvi yookan, tindeefi
tacha kanifi kaa, ingafi tivi ndiki jundiki. Nakunindi chakua
naa yoo tikandiiyo kuni koo fiufivia. Tacha ni'i ndee ini
yookan sii kunindi, ta'ani fivi cha'nu ta vekuati ndi'i.

Ranitaa: José Luis Morales Severo

* Elisa Ramirez Castafieda (adaptacién). Origenes y duerfios, México, Conafe, 2001, p. 31. (Hacedores de las
Palabras)

lin verakue'e lu‘'u ta iin rindika‘a’

Itu'un ru rai chi fAasi'iru ta itu'un velu'u nikacha'anfi iin
jataan kua jukuni kafee. Ketani nu kateku cha'a kafee,
ta kicha'a raikan chi Rasi'ira jukurii kafee.

Ta nitaani chi velu'uan iin nu ndaa ta ndisove nduta
lu'u; siki siki ni verakue'e lu'an nanive ta sii ndava'a
kunive. Joko jutuve ta si'ive ku'va kua'an jukuiii kafee
ninduchika kafi ta kua'an kanifi tinachitoni facha
kua kuu.

Nde'e nde'e kani chakani jaan ndoo velu'an,
Aanichito kani nacha kuu nu nanive, ta nika'an
raikan chi Aasi'ira ta ninandukuni chi velu'an.
Na'nia chanani'ifii, yoni ka veralu'an. Nijakotodi chi
rakumitiinu Auuan nananduku tifiu chive joko yoni
nani'i chive. Cha'anfii nu fivi natava ta nika'an
Aivian chi'inAi tiitu'un rindika'a nichachi chive iin
jini yuku ta nda ikiniave kandoo.

Ranitaa: Timoteo Ayoctle Xalamihua

Tutu chaka'vio



Richikirii ta ritioko nu'u’

Ndaku ritioko Au'u tavari nuni nu ndii, ndi'i nuni chanikayari
tichi ka'ni. Ta keta richikirii chachisoko jaanri ta nde'eri tikua'a
chakachiri naiti, nitu'vari nuu ritioko fiu'u ta nichikanri ju'va
chakachiri, ta ninduka'an ritioko fu'an:

—Yo'o fia'a va'a iniyu, ;facha nijava'un tichi savi kivi chacha'ni
kuiiyu chi'in tajakayai che'e?

—Chatai yaa chaviyu nu kateku yutu —Kkati richikirian—, ta
Aanikuyati maai jatakai chakachiyu.

—Tunichata jaaun yaa kivian —nduka'an ndiko ritioko Au'u—
kuafi yaa kiviya chavichi jaan —ta ninaki'in ritioko fAu'uan
nuniri ta ti'iri nu iyo ve'eri ta chakundaari chi richikiriian
tijuchan jaanri ti Aanijaxiniri chakua kumani chakachiri.

Chakan chanini jaan ta'anchi jatifiuyo ta'ani iyo kivi tikoto
kua kumani chachinifiu'uyo iti nuuka. Nivi juchan ta natiso
kuenda maani kumani chachinu'umi.

Ranitaa: Esopo

LI Nde'e nu Tutu sa'an fiuu savi
ta java'a chaka'an ikan.

* Esopo. Fdbulas, México, Editores Mexicanos Unidos, 2007, pp. 15-16.

Riina chi ritio'o’

Riina: Kuuuuurrrrrrrreeerrer, kuuuuurrrrrrrrrrrrr.,

Ranatu'un semplu: Chakoo iin kivi, iin riina jakisi jaanri ta
katifiri chiri ta nichiniri chatana kue'e iin chatana.

Ritio'o: Uunnn, uunnn, unnnn.

Ranatu'un semplu: Nanduku riina ndaiti kee chatana ta
nichiniri iin ndusu lu'u cha ka'an:

Ritio'o: Java'a tumani ini chi maai faka'niun chiyu, fakua taa
kai chiun.

Ranatu'un semplu: Ta nijandaa riinakan cha'ari iti siki.
Ritio'o: Uunnn.

Ranatu'un semplu: Ta ninde'eri chiri tio'okan cha naniri tichi
cha'ari ta cha kua kuviri.

Ritio'o: Uunnn, uunnn.

Ranatu'un semplu: Nde'e riinakan chatakan kuu, nda'vi jaan
kuniri nde'eri chi ritio'okan, chakan ndaka nda takan kati tu'un
tindikivi ndiso riina chi ritio'o.

Nanitaa: Sandra Guadalupe Ac Chi

LA Nde'e nu Tutu sa'an fiuu savi
ta java'a chaka'an ikan.

* Sandra Guadalupe Ac Chi. K'aayo'ob yéetel tsikbalo'ob: cantos y cuentos en maya, México, Sep, 2002, p. 50.
(Libros del Rincén)

Tati nuni’

Chakoo iin cha'a iin chitan cha'nu nindukutu'unfa:
—;Nacha kua kachio? Na'ni nuni ta kua taayo jita kachio.
Ndi'i Aivi iyo ikan iini ku'va nita'anii kivian.

Joko niketa iin rativaa chayoni nakoto ta nindukutu'unra chi
vechitan cha'nuan:

—;Nakuvi tinda'vi jaan kunindo? ;Nacha ta'ando?
—Nani'indi chakachindi.

—Naxini jaando, tisondo iin kisi nu fiu'u ta ti'indo nduta
tichian ta ti'indo ju'va kaka. Tacha kua kicha'a chisochi
ka'ando chimai tikua ti'iyu nuni.

Takan nikuu, ta rativaakan niki'ira tichi kisian ta
nika'anra tiya'a iin ora tajan kua nuna kisian.

Ninuna kisian ta nichitu kisi cha'a oso ikan;
nde'e fivian ticha iyo va'a cha'akan chakua
kundi'ichi ta kuuchi jita.

Ranitaa: Juan Santiago Santiago



lin racha'nu chanicha'mi ku‘'u’

Natu'un jaan Aivi tichakoo iin kivi, nicha'an iin rachava'a cha
janduva'ara Au'ura, kani jaan nicha'anra. Ketara nu iyo fu'ura
ta kicha'ara janduva'ara, cha'andara soko yutu ta nicha'mira
ku'u iti. Kayu maa ku'u itian ta racha'nuan tinaninde'era
chakayu nu indira. Tacha ndikokoora nde'era nu nitaara fu'u
cha kua'an kayu i'ni.

Chinura nicha'anra chandava'ara joko fnanikundeera ta kua'a
Aivi cha'an cha tindee chira tikua nda'vani fiu'u, ta iin uchi
uni Aivi cha'an. Ta racha'nuan niyu'vi jaanra tikua'a jaan nu
nikayu i'ni, nikayu xa'fiu Auu San Juaan Iztaltepec ta
nijatia'vi tinu kumisientu chira. Maximiliano

nani racha'nuan, ya'a chakan ta kua'anra iti

ve'era ta ninatu'unra chanita'anra tinikayu

I'ni java'ara, nikayu ta'an iin oko u'un makila

Au'u. Che'e nita'an ra cha'nu nda'vian.

Ranitaa: Arturo Lopez Lopez

* Elisa Ramirez Castafieda (adaptacién). Maiz, México, Conafe, 2001. p. 39. (Hacedores de las Palabras)



Uvi ta'an na‘'a taki kaa’

Chakoo iin cha'a, iin rativaa kixi jaanra kandira yu'u yuta. Ta iin
janaiyoni keta uvi ta'an na'a; ndoto rativaakan ta cha kateku uvi
ta'an na'akan. Ta nika'an itu'un ru fa'akan:

—Ko'o ve'i, jAakuniun ku'un?

Ta nika'an rativaakan:

—Va'a, ku'un mai.

Taki jaan kaa nduvi fa'akan ta nani jaan jinifa.

Kua'anru ta'anru chi cha'aru. Ta ninde'e raikan iin yuu (
ka'nu. Ta ninduka'an Ra'akan:

—Cha niketayo.

Takani nika'anfia ta ninaa i'ni nduvina. Tacha ndikokani
rativaakan yonia kateku.

Niyu'vi jaanra, ta ninde'e va'a va'a ndikora ta ninde'era
tiuvi koo na'nu kandoo ikan. Chinu jaanra kua'anra nda

ve'era ta ndi'i ninatu'unra chi jutura chi si'ira
chanita'anra.

Te'en ndi'i sempluya.

Nanitaa: Albina Diaz de la Cruz

*  Elisa Ramirez Castafieda (adaptacion). Agua, México, Conafe, 2001, p. 63. (Hacedores de las Palabras)

Ru tati ndii chi rajini te'e’
Chakoo itu'un cha'a, ka'an fivi, timatu'un verai nita'an chi ru
tati ndiian ta ru'a nikatiru chi raikan:
—Vitin jin vachi ki'inyu chi'un.
—Naki'inkun chi'in me —nikatira.

—Va'a joko inga una kivi kua kichi ki'inyu chi'un takan ta kua
ki'in chiun kua ku'un chi'inyu.

Keta rachava'akan ndave'era ta ninatu'unra chi nasi'ira tikuni
ki'in ru tati ndiian chira. Ta nasi'ira nikatina:

—Nakua ki'inru chiun, titacha ninakotoru chiun nani jixi iniun
ta vitin kua jataun jiniun titakan fnakua nakotoro chiun.

—Va'a —nikatira.

Nijata jinira. Keta una kivi ku'va nindoo tifu, kichi ru tati
ndiian ta nindukutu'unru nda iti chavi veraikan.

Ta nikati Aivi tiyonira.

—Tu takan, joko tu yoni ranani jinian joko kua
ki'in vaju chi rate'e jinia —kati ru tati ndiian.

Ranitaa: Josué Hernandez Gonzalez

LI Nde'e nu Tutu sa'an fiuu savi ta java'a chaka'an ikan.

* Elisa Ramirez Castafieda (adaptacion). Cuentos de engafio, para hacer reir y fantdsticos, México, Conafe,
2001, p. 27. (Hacedores de las Palabras)



Semplu rikuini chi ritikoso’

Nichakoo iin kivi, iin rikuifii chikakuuri tichi ku'u, ta janaiyoni
ninayu'vi jaanri java'a iin ndusu: “lIx, ix, ix”; ta nika'an rikuifiia:

—;Nacha kuukan? Tamaa timatu'un kiti ka'nu ka tajan yu'u
nda'yu. ;Ta tuka'niri chi'in na?

Nitu'va yatiri ta nde'eri tichanda'yukan kee nu kandi itu'un
nda'a luma ta katiri:

—¢Yo'o kuukun vi? Jaxiniyu ti matu'un kiti ka'nu ka tajan yu'u
kuukun chakan niyu'vi; tukuniun kuu kanita'anyo.

Joko itu'un tikoso lu'u kuuri, ta ru kuinian kuni maaru
kanita'anru chiri. Nduviri nikacha'an iin yu'u yuta ka'nu. Joko
ji'na ka chanandukuri chi rikiti va'a iniri ta'anri tajan nikicha'a
kakanita'anri.

Nikana rikuinian chi rindika'a, rikini ku'u, riina ku'u
joko ritikosoan nicha kanari chi ritioko, ritiuku xii ta ritimii.

Ora nikicha'a kakanita'anri, rikuinian ta ndi'i rikiti va'a ini chi'inri
nikachinu jaanri tinitaa ndava'a rikiti va'a ini chi ritikosoan chiri
ta'anri, ta ritikosoan chi kiti ta'anri sii jaan nikuniri ti nijakanaari
ta'anri.

Ranitaa: Ermelindo Méndez Méndez

LI Nde'e nu Tutu sa'an fiuu savi ta java'a chaka'an ikan.

*  Relatos tojolabales, México, SEP-DGCPI, 1998, p. 31. (Lenguas de México, 21)



Uvi ta'an rakumpaa’

Che'e kuu chanita'an uvi ta'an rakuu kumpaa, ta ndiso tifiura
ta'anra vetifiu iinra kuu sindiku ta ingara kuu regido. Keta iin
kivi, yoni rakumitifiu, ta kua'anra ta'anra kua nde'era nu nisu'u
itu'un ru rai ta juni nichakundaru chi itu'un vefia'a iti fiuu
Chamula: rakuu agente kuni ku'va kuendara chi ru nasu'ukan
joko fiivi Auuan kuni ka'nifii chi rafiasu'an. Kua'a ora niya'a

ta ndukura ta'anra ku'va ka'anra chi fAivian tita'anchi ku'unra
vekaa ikan kua tia'vi maara chanijava'ara. Joko ra'ya ta'anra
Ranijakatitu'unra chi Aivira, ta jaxini Aasi'ira ta'anra tikua
ko'ora ta'anra.

Ninatu'un Aina'akan tikua kanifi chi iini ta kua jakunufi chira
ta'anra, ta ninakua nduku tu'unii Aakuenda kuee nikaketara.
Niketakara ta'anra ta nikani fifa'akan chira ta'anra ta
nijakunufi chira; nduvi rakumpaakan kacha'anra ve'e ndixi
tikunira naa inira tisi'ikan ta nikakani ta'anra ta ki'vira vekaa,
ta nitavira kuati ticha'mira xanu xaan. Chito fasi'ira chatakan
nikuu ta nindukuni ku'va nitavani chira ta'anra.

Ranitaa: José Leopoldo Hernandez
Hernandez

* José Leopoldo Herndndez Hernandez. Reflejo y vida de nuestras palabras, Chiapas, Celali, 2004, p. 109.



lin racha'nu ta ru nuni

Cha iyo jaan kuiya, chakoo iin rai kini jaan iyo iin Auu kani
jaan ta xii jaanra ndaka nda chi si'ira xiira. Kandii nuni ni'ira
chatachira kaniva'ara ta fa'ni chacha'ara chi si'ira.

lyo siin iin ve'e nu kani va'ara nuni ni'ira. Kandii nunian
xikora. lyo cha'a chikan si'ira ju'va nuni chira, joko ka'anra
tiyuu chajamanio kuu nunian. A iyo cha'a cha'ara ju'va nuni
joko nuni ta'yu cha'ara. Chaku jaan si'ira tinda'vi jaan kunifia
tifacha'a se'ena ju'va chatachira chifia. Xii ndava'ara ta ndikivi
jakuendara nunian.

lin chakuaa nichini racha'nuan tikayu kuu, nindotora ta
nde'era tindi'i nunira nichachi tindaku ta nda maara nichina
tindaku ta nichi'ira. Ndamaa iki ndiinia nindoo. Tu'va si'ira
chaiyo kayu kuu, ta nde'efia chakandi se'efia; ta nda iki
ndiinia kuura. Tajan nikichiku'un inifia ta jaxiniia tichi'i se'efa
kuenda tixii jaanra ta fiajamanira ju'va nuni chi inga Aivi.

Chanatu'un nivi
Naninatu'un: Alicia Lucas Garcia



Rakuse Lope ta richikirii

Chakoo itu'un rakue'e lu'u chakunani Kuse Lope. Ta chi'i jaanra
tisi'i tacha cha'an richikirii chanda'yuri ve'era. Chi'ira tisi'i tika'an
Aivi titacha nda'yu richikiriian kuni katichi ticha niketa kivi

chakua ta'nda ku'u ta kua tachi itu ta fakuu jatifiura tini lu'ura.

Ta siin tiralu'an Aa'ni jutura chakan nda'vi kunira tifachitora
tachira itu ta ju'va chi'ira tisi'i chacha'an richikiriian. Ki'inra
yuu kanira nu naniri chikirian ta ndavari kua'anri inga chiyo.
Keta kivi, cha'nura ju'vaka, ta ka'anra chi xitora nani Jandiau
tinajana'ara fiakaa kuu chatachi itu. Ndi'i na'a kua'anra ku'u
chi xitora, ndisora jita tichi yono lu'ura. Takan ya'a iin kuiya ta
inga kuiya ta nicha'nura ta kuura iin rai chachicha.

Vitin itu'un nia maara jatifiu chi ku'u ta tachira itu. Ta ndi'ni
kuiya, tichi ka'ni, cha nda'yu richikirian ticha keta kivi kua
ta'nda ku'u ta kua tachi itu, sii kuni ra Kuse Lopekan ticha
chito va'ara tifiu ta kua'a jaan itu tachira.

Nanitaa: Griselda Garcia Mejia



&

lin rai chanichinr’

Natu'un Aivi ticha iyo jaan kuiya chamatu'un rai osora kuayu
kua'anra iti Aiuu Motozintla ta nichinira; iti vachira nijatara iin
yuti ndixi ta niti'ira tichi yonora. Nindaa ndikora kuayu janara
ta kua'anra. Sava iti nu kua'anra chinira chanda'yu iin ralu'u
tichi ku'ukan. Ninuura kuayu janara ta kua'anra kua nandukura
Aacha kuuan; ninde'era timatu'un velu'u kuuve. Ta nika'anra:

—Joko na'aya, ;nakuvi tinijjandoo i'nina se'efia?

Nikani'ira chive, ta nindaara chata rikuayuan chi velu'uan.
Nakua'a nichika kuayuan ta nika'an ralu'uan:

—iNde'e chiyu!

Nde'era nuu ralu'uan. Na'nu nu'u ralu'uan ta na'nu titinuuru.
Yu'vi jaanra ta nikuni jetara chiru, joko fAakuvi tini'i tiin
ralu'an chira; kichi ku'un inira tindisora yuti ndixi

tichi yonora, nitavara chakan ta nichosora

chata rundava'nia. Takan ta

nikuu kendaru chira.

Chakan ka'an tuku fivi tindasi
kuni ru ndava'nia nde'eru chi ru
ndixian ta chi'in ru xanu. Takan
jaxini Aivi cha'nu.

Ranitaa: Enrique Martinez Bravo
* Carlos Montemayor (coordinacién). Lo" il maxil yu'un Chyapa

I sk'op ya'yej jlumaltik Chiapas I. Voces de Chiapas I, México, INI, Unidad de
escritores Mayas-Zoques, 1996, p. 61. (Letras Mayas Contemporaneas, 14)



Ssemplu ritiki

Cha iyo jaan kuiya, nimatu'un fiivi fianakoto Aachakuu nuni,
maani chiti yutu chachifi. Keta iin kivi, ninata'an ju'va fivi ta
kua'anii tichi ku'u, kua'a kivi nikixifi ikan. Ninde'eni ndinuu Kkiti
ta nicha'nini chiri ndika nditori. Ta ninde'eni tikachavi rindisu'u,
chakandisori chiti kuichi ta chiti kuaan kuati; ta Aachitoni
Aacha kuukan.

Nijaiinfii tifiu ta chandikuii chi rindisu'uan. Ketani nu kandi iin
kava ka'nu ta suku jaan ta nde'efi tilkan chaki'inri ta'anri chiti
kuichian ta chiti kuaan. Janini Aivian nde'eni tichi kavakan joko
Aa'ni chandichi nde'eni tinaa jaan kaa ikan.

Kicha'a natu'un ta'anii nakaa kua java'afi ta kua ni'ini chakan.
Itu'unra nichakoo ini ta nikaanra yuu titakan kua tavara cha
indi tichi kavakan takan kuu, kua'a ora nikaanra yuuan, ta iin
nikoyoni kavakan ta nindatachi ta ikan nikee chitikan, kua'a
chitian nikicha'a kee ta niyani chitian chi ranikaan kavakan.

Nduvara nu Au'u, chata jukura nindo'o ta kua'a nifi kicha'a
kee jinira ta nduviri iin kiti. Kuenda tikua'a jaan nifi nikee jinira
chakan ndisori kitian tumi kua'a jiniri. Nivi nikuu ji'nari joko
ninduvira ta vitin kuura iin tiki.

Tia'vi ndioo chira, nichito fivi tiva'a nunikan ta vitin chachiyo chi.

Chanatu'un nivi
Raninatu'un: Salvador Garcia Gaona



Ritiondo chi risa'va

lin kivi, ninani'i ta'an itu'un ritiondo chi'in risa'va yu'u yuta ta
nika'an ritiondakan:

—Yo'o jun vita jaan fiikun joko fiataki kaaun, chakan yoni
kuni chiun; joko yu'u, taki kaa te'e chatayu ta ndavachi ta
ndanikuuni fivi kuni chi'inyu.

Nda'vi jaan nikuni risa'vakan chachiniri chaka'an ritiondoan.
Kua'a kivi niya'a. Ta niketa iin jataan taxi nani ritiondoan kee
taturi chata iin yutu ta nde'e nikandi chiri tivichi jaanri, ta iin
nde'e niri tivachi matu'un rai ta ndisora yonora chi mitira.

Kuni kunu ritiondoan joko chi chani'i chika raikan nitiinra chiri.
Nijaxini raikan:

—Kua ki'inyu te'eya kua kachiyu ti asin jaan rikitiya.
Ninde'e risa'va chatakan nikuu ta nika'anri chi ritiondoan:

—Indayu xifiun ta Aanitiin raikan chi'inyu, nichakundaakun
chi'in tinika'ankun tindasi kaai, joko yo'o vitin, kuenda titaki
kaaun ta asi jaan kufiukun kua kachi fiivi chiun. Nichakuso'o
risava'akan ta niki'viri tichi nduta ta kua'anri.

Chakan, tuiyo fivi ka'andaa chiun ku'va kaaun,
Aaka'aun ndava'ni chi'inii, na'ni chaka'un. Koto kua
ta'aun ku'va nita'an ritiondo.

Ranitaa: Neri Garcia Valencia
Rasama tu'un: Manolo Pérez Salvador

Ranikandi chi rayoo nu kicha'a nunivi’
Cha iyo jaan kuiya, nuni kicha'a fiufivi, naa jaan Aunivi,
tifiakuu jandichi ranikandi ni rayoo. Rakuati nda'vi kuuve
ta'anve ta nda'a tika'a kuu sa'ma chakundichive ta iyove

iin ve'e vichi cha'a. Na'ni kiti janave nijundiki ta ni mpee.
Chachachi rayoo kuu tiuku jini ranikandi. Naa kaa nduvi
ta'anra. Itu'un rafu'u ka'nu keta chana'ni jandichi ju'va Aufivi.

Chakoo ta'an ifiu sientu Aivi taraumara ta Aani'iii chajava'ani
ja'a chanaa kaa. Tiin nda'a ta'anfi ta chikafi joko nimaa
takan nduva i'niii. Chakuenda chakan fakuu jatifufii ta
nifanakotofii ta'anfii.

Takan kuu ta fivi taraumara chanandukufii chi ranikandi ta
chi rayoo. Nijanduva'ani chira ta'anra nijatiifi kuruu chi nduta
nuni ta nitaani ikina'ara ta'anra. Ta takan nikicha'a jandichira
ta'anra Aunivi. Takan kuu chanikicha'a.

Nivi taraumara iyo vitin, se'e fivi chaifiu sientukan, natu'unfi
titakan nindundichin fiufivi ta nikuu jatifuni ta ninde'eni chi
ta'anii.

* Federico Navarrete Linares (coordinacion). Hijos de la primavera.
Vida y palabras de los indios de América, México, FCE, 1994, p. 201.



Nakaa iyo ve'e fivi seri’

Ku'va nichakoo fivi cha'nu chachika kuunifi, nikutu'va fAivi fiuu
seri cha faiyoni iini Auu, iyoni nu kuu yu'u ndutafiu'u ta ma'fiu
ndutafiu'u nu iyo Au'u va'a iti Aiuu Sonora ta Baja California.

Ndani iti chata jaan, Aivi seri jaxinifi tichakuu ve'e joko tani ni
kua koofi ikan, chakan java'ani ve'e chi vitu, chi nda'a yutu ta
ki'vi nuta'an nda'akan, ta jinian tisofii nda'a tika'a ta tisoni te'e
tiondo iti tichi ta tiso ta'anii nda'a yutu iyo tichi ndutafiu'u.
Ta iin soko susava ve'ekan chaki'inchi ta iin soko chasukuchi.

Joko vitin ka'nu ka ve'e java'afi ta chinifu'ufii vitu
chandavaka, chinifiu'ufii kaa a laminag, ta inga ka nda'atifiu, ta
chatakan kanifi lo'la.

Java'a ta'anfi inga ve'e lu'u nu ti'yo chachifi ta juuni ikan
chachifi a chakundekuni natu'uniii.

Tiso va'a fAivi seri nu kixiAi chi'in Auti vilu chakee yu'u
ndutafiu'u atu yuu joko sa'ma chakifi nu fAu'u ta kixifi. Tacha
I'ni jaan kixifi yu'u ndutafu'u, kumi maa tifiu chandaa iti siki
andivi ta javii maa randutanu'u chi'infi. Ju'vani RAivi seri kixi nu
chito; maani Aivi yoko kixi ikan ja'a chasii kunifi joko yuu tuku
chakuni kusu ndichani nu chito.

* Federico Navarrete Linares (coordinacion). Hijos de la primavera. Vida y palabras de los indios de América,
México, FCE, 1994, p. 35.

Rakuati nikachachi nuni i'r

Natu'un jaan Aivi cha'nu maya tirikiti kuu ina ku'u, ndani koto
nduviri kiti iin Aivi nikuuri.

Ka'anfii tinichakoo itu'un cha'a iin rai nitachira chi se'era tichi
ku'u nu iyo itu tinakua ja'ave ta'anve kuenda chi'in ituan.

Ta nichachi rakuatian nuni ndika i'i tacha indive tichi ku'u. Ta
nita'an jaan inive nunian, ta chakan iin iin tachi jutuve nakua
jatifiuve tichi ku'u maani chachive ta'anve nifi ndika i'.

Chakan keta iin kivi verakuati ndi'ian ninduvive ina ku'u ta
nanicha'an kave nda ve'eve. Tacha niketa raikan nda ve'era
nindukutu'unra se'e kuatira chi nasi'ira:

—¢/Nda iti kua'an rakuatian?

—Ndaka nda chakua'anve ta fayonive keta

* Federico Navarrete Linares (coordinacion). Hijos de la primavera.
Vida y palabras de los indios de América, México, FCE, 1994, p. 161.



—nikati Nnasi'ira.

“Ana'ni chanita'anve”, jaxini raikan ta keera kua'anra kua
nandukura chive.

Nicha'anra cha nde'era chi se'era nu iyo itu, ta'ancha niketara
yoni ninani'ira. Ta katira: “Ayuu ina ku'u ninduvi rakuatian”, ta
nikicha'ara nandukura nu kaa cha'a vekuatian. Nichikokutara
nu kaa ituan ta ninani'ira nu kaa cha'a se'era. Ta nu kaa
cha'ave kuatian ninani'ira tinindaa se'era chata iin kava suku
jaan ta ikan ninduvive ta'anve ina ku'u titacha ninuuve joko
kaa cha'a ina ku'u ta yuu ka cha'a fiivi.

Chakan ndaka nda vitin Aivi maya jaxiniii tijativiru nunian
chi'inyo tukachio chiru chandika i'iru, tifiivi chachi nuni i'i
nduvifi ina ku'u, tamaa chanita'an verakuatian.



Rakachika nuu tichi ku'u ta iin rioso’

Uvi ta'an rativaa ta va'a jaan inira chi ta'anra, kachika kuura iti
ku'u xe'e jaan nu yoni maa ya'a ta janaiyoni nichinira chachika
iin chavachi nu kua'a jaan yutu kaa. Yati nijaxinira tikiti xaan
kuuri vachi tu'vakari nu katekura, ta itu'unra iin yama kuiti
nindaara nu yutu ta niyu'vi jaanra ta nika'an xe'era:

—iSuyu, ta tuitu'un rioso vachi na!

Ku'va niketanira nu nda'a yutuan ta kee itu'un rioso ka'nu
ndava'a tichi ku'ukan. Rakue'e nindaa nu yutuan umindaara
yutuan chi sokora ta chi'in cha'ara ta Ranitindeera chi inga
ta'anra ta nakua ndaara nu yutuan. Ta rativaa nindoo ikan
nikandira nu Au'u ta nijava'ara tamaa chanichi'ira, tinichinira
ka'an fivi tinachachi rikitian chi Aivi chanichi'i maa.

Nikee va'a chajaxinira, tu'va yati riosoan nu kandi rativaa
chanichi'i jitinia, nita'niri nuura nichakari jitiri chatara; joko
Aa'ni chanija'ari chi rativaakan, kua'an ndikori iti nu keeri, ta
iyo jaan kuni rativaakan ta'anra cha takan nikuu.

Ta rativaa nindaa nu yutuan chinura chakumindaara chi rava'a
inira ta iyo jaan nikunira ta nika'anra:

—iNichakoo ndatukun: Aa'ni chanija'a riosoan chiun! Joko
tamaa tiiyo chanika'anri cha'a so'oku.

—Takan tio —nika'anra—, nika'anri chiyu titu inga cha'a
kua keei joko nanakachi va'i yoo kua kee chi'inyu.

Ranitaa: Esopo

*  Felipe Garrido (coordinacién). Leamos mejor dia a dia. Antologia Tercer grado,
México, SEP- AFSEDF, 2011, p. 27.

semplu kuenda itu‘'un racha'nu
kuni ndukuka

Chakoo iin racha'nu chakuni ndukuka jaan nu Au'u Aufiviya ta
nichikanra najava'a tifiu misa ta ninakuatu jaan ta'anra tinakua
ndukukara, joko nda'vi jaan iyora ta fianikuu ku'va kuni maara.

Keta iin kivi jaxinira tikunira ku'unra nu iyo kiti janara tichi ku'u
ta kua'anra. Kani nichikara ta cha kua keta kuiira nu iyo ku'ura
ta nita'anra chi itu'un raoso kiti ta nika'an raiya chira:

—iYo'o rava'a iniyu!

Ta jaxini racha'nukan: “;Nakuvi ka'an raiya ti va'a inira chi'inyu
ta Aanakotoyu chira?”.

Ta nikati ndiko raoso kitian:
—;Nakaa iyoun? ;Nakuvi tinda'vi jaan kuniun?

Ta racha'nuan nda'vi ka nikunira tikua'a jaan chakunira; tajan
nikati ndikora:

—Ndicha maa chaka'un, kua'a jaan chatia'viyu joko fa'ni maai
chani'iyu chakan nda'vi kuniyu.

—Vaji nimaa kua tia'vi ndichaun joko fa'ni maa cha kua keta
nuukun, xu'un chatia'viun iyoru kani va'achi ta chi xu'unkan
chinu ve'e ka'nu jaan ta taki kaachi ta kuenda maaun kuu
ve'ekan. Nika'nuchi indi xu'un kuaan. Chini va'a cha ka'anyu
racha'nu, ju'vania kivi kumani ta kua ndi'i ve'ekun, iin kuiyania
kua koo nditoun ta cha kua ku'ukun. Va'a tundooun, kua'an
ku'ukun tiyu'u joko chakua'in.

Takan ta naa i'ni raoso kitian ta nda'vi jaan kuni racha'nuan ta
kua'anra ku'ura. Na'ni chanika'anra tinichitora timatu'un nia
kuiya nditora.

Ku'va nika'an raoso kitian takan nikuu, keta iin kuiya ta nichi'i
racha'nuan.

Chanatu'un fivi
Nininatu'un: Lucrecia Velazquez Juarez ta
Federico Velazquez Pérez

Tutu chaka'vio




Rajana‘'a chanani sufi’

Nichakoo iin rajana'a ta chakunanira sufi, tacha ndi'i jana'ara
maani natu'unra iin ku'va, joko rajakua'a chi'inra handi'ichi
kutunira ta'anra...

—Yo'o rajana'a —nikuni ka'an ta'an iin rajakua'a chira iin kuaini—,
yo'o jun natu'un jaankun semplu chi'indi joko RAacha'akun kuenda
RAachakuni ka'an matu'un matu'un chanatu'unkun.

—Kuka'nu inindo chi'inyu tutakan —nika'an nda'vi
rajana'akan—, kuenda tinikumaniyu chi'inkun chikain tumani
ini chiun ta kua kachiun iin maratu chakua ku'vai chiun.

—Tia'vi ndioo —Kkati rativaa jakua'a chira.

—Kuniyu chanakua ndusii ka kuniun chakan kuni na'niyu soo
chata maratukun, ;ku'va ndatu tikua ja'i takan?

* Jorge Bucay. Cuentos para pensar, Buenos Aires, Argentina, Océano, 2009. (Contraportada)

—Va'a, tia'vi ndioo jaan —Kkati ndiko rajakua'akan.

—¢Vitin chanaai chaxaanya, kuniun tuka'nda kuatiyu maratu
kachiun takan Aaiini kua kachiun?

—Nojo chava'a kuni maai... joko Aajaxiniun chandava'ni tiya'a
jaan ku'va ndakuyu chakati chava'a iniun, yo'o rajana‘a.

—Yuu chandava'ni kuuchi maai kuni takan. Kuniyu chanasii
kuniun. Ta tukuniun joko kuu kachiyu maratua ta ku'vayu che'e
yu'u ta kachiun.

—Nava'a, rajana'a. jNakuniyu chajava'akun takan kaa! —nika'anra
ta ninduiyo jaan kuni rajakua‘akan.

Nijaxini rajana'akan ju'va ta nika'anra:

—Tuyu'u ta kua ka'in ndoo ndoo flachakuni ka'an itu'un itu'un
chanatu'in chi'indo kua kuu che'e taku'va chakua ku'vai che'e
yu'u yuku vixian kachindo.

LI Nde'e nu Tutu sa'an fiuu savi ta
java'a chaka'an ikan.

Tutu chaka'vio Q



Riina va'a ndicha

Chakoo iin rai chi Aasi'ira ta maanifi iyo yu'u fiuu. Ta iyo iin ina
janani ta kumiri chi nduvifii ta kuni jaanfii chiri.

Nakua'a jaan kivi niya'a tanindukufi iin velu'u kuu se'efi
titakan nanda'vi jaan kunifi chafa'ni se'efii.

Ya'a kivi ta sii jaan kuni nduvidi tichaiyo va'a jaanii chi se'efii.
Ta riinakan kuuri takaa iin Aivi lu'u tikumiri ta jakuendari chi
veleean tacha yoni chito'ori.

Nikuuchi iin kuaini ta nduvii kafiu'u tavi kuiiu nuke'e ta
veleean kixi jaanve tichi ve'e, ta indi riinakan kumiri chive.

Ndi'i tavifi kufu ta cha kua kunani kuiinii kua kachini, ta
ninde'efi tikeeri inakan nu kandi veleekan, ta jakisiri ju'mari ta
kua'a nifi too yu'uri ta chakayaari ta nitu'vari nu kandekuni.



Kichi chajaxini hava'a raikan vasi riina nda'vian nijava'a iin
chanava'a ka'nu ta nanakini inira ta nicha ki'inra tuchii ta
nituchira chiri uni cha'a.

Numi jachi'i nindaani kua nde'efii fiacha nikuu; ta nde'eni
tikandi velu'ukan sikive nu chito ta nditove.

Sii jaan nikunifi ta nichisoni chi veleean ta ku'va niya'afi yuve'e
ninde'efii tikandi itu'un koo yono chandi'i nita'nda kuati.

Kicha'a nda'vi jaan nikunifii chatakan ninde'efii chakan,

ta Aava'a nikunini tinicha'nifi chi riina chava'a jaan ini chi
nivikan, tichakati riinakan Aanindoyo fAu'u veleean tichaiyo
chakua kuvive ta nikakuve java'a riinakan.

Chanatu'un nivi



Nivi ndava'ni

Cha kua'a jaan kuifa fivi fiuu Tamulte Sabanas, nichakoo
yu'vi jaanii tinichakoo fivi ndava'ni nindiku chi'infii ta chakan
nichinuni ta kua'anfi kua koofi nu kuu yuku. Ru fAivi ndava'nia
maani chanisu'uru ve'e, su'uru jundiki, nichakundaaru chi Aivi
Na'a ta kua'a ka chandava'ni nija'aru ta'anru.

Ya'a chanikasu'u jaan ta'anru, Aivi Auu chanichakindi xe'e,
nikakichi ndikoni ve'eni ta nde'eni tindasi jaan kaa; kandi i'ni
chachini, kisi ndii teku ta ndi'i nunini nichitakuati.

Nikani ta'an jaan Aivi fiuuan chi Aivi ndava'anikan tajan kuee kuee
nichakoso va'a ndiko nuukan. Kivi chanichikaru ndava'nia ta'anruy,
kua'a fAivi nitixe'efi xu'un tichi fAiu'u; joko Aanitisofi iin ku'va

Rakaa kua nani'i ndikoni chakan tinumi jachi'i nichuchifi chi'inchi.

Natu'un jaan Aivi tichaa Au'u nu Au'y, ta ikan kuu nu indi xe'e
xu'unkan. lyo fivi nicha'an nichakata yavi ikan; ta ninani'ifi kii
chanichitu xu'un kuaan.

Ta juuni, iyo tu'un tifivi chaninani'i xu'un kuaan kan ta kunifi
ka'anfi nda iti indi chakan; iin naa i'ni kuii ni xu'un kuaankan,
ta nduvichi naa.

Natu'un ta'an Aivi tifivi chaiyo maa ndatu ta nani'ifii xu'un
kuaanka, ka'an tifiu tiyoni nu kua ka'anfii chanani'ifii xu'unkan
takan Aakua naa i'ni chanini'ifi.

Chanatu'un nivi
Ranaki'i tu'un: Manolo Pérez Salvador



Ritiondo chi ritachii’
Natu'un jaan Aivi cha'nu tichakoo iin tachii chaninuu tichi
iin yuta ta nini'i ta'anri chi ritiondo.
Ta ninduku tu'un ritachiian chi ritiondokan:
—;Nacha java'un i'ya?

—Nandukuyu chakachiyu. ;Ta yo'o nacha
nandukukun? —nduku tu'un
ritiondo.

—Nduta kichi ko'i.
—Va'a jin —kati ritiondokan.
Ta nika'an ndiko ritiondokan chi ritachiian:

—Yo'o jun, va'a chakuii chika kuukun iin chiyo ta inga chiyo,
ta RAachitatukun, ta yu'una kua'a jaan tundo'o chikayu, kuni
ndava'i ndavai ku'va ndavaun, taki kuu chandavayo nu suku.

—Takan jin —nikati ritachiian—, tukuniun joko kuu kuisoyu
chiun ta ndaayo iti siki ta kua kotoun hakaa kunio ndavayo.

—Va'ana —nikati ritiondokan ta sii jaan nikuniri.

Takan ta nindaari chata ritachiian ta nindavari. Nduviri
chaoso nu suku, ta nika'an ritiondokan chi ritachiian:

—Kini jaan cha'an jiniun.

*  Relatos zoques, México, DGCPI-Conaculta, 1997, p. 37. (Lenguas de México, 17)



Ta ninduxaan jaan ritachiian ta nikatiri:
—Tukua ka'an ndikoun takan kua jake'nei chiun nusukuya.

Niyu'vi jaan ritiondokan ta fia'nia chanika'anri. Kua'a ora ta
ninaa ini ritiondokan chanika'anri takan, ninduka'an ndiko
ritiondokan inga cha'a:

—Kini jaan cha'an jiniun.

Ninduxaan jaan ritachiian ta nijake'neri chi ritiondokan, ta
ndi'i te'eri nita'vi kuati; chitanri chatu'va tu'un (oko) nijanduva'a
chi'in ritiondokan; chakan vitin ndi'i ritiondo joko tamaa kaa
chanataa ta'an te'e chatari kaa.

Ranitaa: Inocencio Dominguez D.



Ritiondo chi ritioko Au'u’

Tichi iin soko, iin ritiondo

ninduka'anri chi iin ritioko fu'u:

—;Nacha chachiun fia'a va'a iniyu

tichi yoo vichian?

—Trigu chachiyu —katiri—,

nuni chi inga chiti yutu,

chaninaki'inyu yoo cha nindi'i nda'a yutu kikoyo
ta nikani va'a jaain chi'inchi tichi ve'i.

—iSuil, jva'a jaan yo'o! —iyo jaan ka'an
ritiondokan ta xaan kuniri—,
jva'a jaan iyo yo'o tutakan!,
jva'a jaan kumiun chiun tutakan!,
ta yu'u vitin, jai nda'viyul!,
indi nimaai tichi sokoya
nii kuiya, ta chachi jitiyu
iin ta inga tila'yu kuati.

*  Berta Hiriart. Fdbulas cldsicas. Antologia, México, Lectérum, 2000, pp. 55-56.



—Ta nii kuiya na,

;hacha java'un? —nduku tu'un ritioko fAu'ukan.
Ta ninduka'an ritiondokan:

—Yu'u jun, chandicha ndicha, ndikivi

kixiyu kandiyu tichi

soko a tichi ndo'yoya,

ta yoni va'a nde'e chiyu nu Au'u

nu chikayu jitakaa fiu'uyu tichiyu.

—Tutakan kuuchi fa'ni chaka'un na
—ninduka'an ritioko Au'u lu'ukan—

ndi'i soko ya'akun,

yuu chafa'ni ndatukun kuuchi;

titakani iyo maayo nu fufivia,

ta chakan jana'achi chi'inyo,

tifivi chanajatifiu,

maani ndiku chanda'vi chi'in soko chi fivi kan.

Ranitaa: José Joaquin Fernandez de Lizardi

LI Nde'e nu Tutu sa'an fiuu savi ta java'a chaka'an ikan.



Ranikandi chi ru tati’

Ninani'i ta'an ranikandi chi ru tati. Taki jaan sa'ma kati
nani isukun ru tatian ta ka'nu ndava'a tuxini indi jiniru.
Ta nde'e jaan ranikandi chi ru tatian ta taki kaa

titinuu kuaanra ta xiifuchi, ta indi ta'an iin tuxini

Au'u jini ranikandian.

Kivian kua kanita'anra, ta kua nde'era ndaara kua jakanaa
ta kua kotora yoo ni'i jaanka.

Nika'an ru tatikan:

—Yo'o rayaniyu nikandi, yu'u jun kua'a chakuu java'i... yu'u
kuu jandavai tuxini nu tati, tavai sa'ma vixin velee kuati ta
jetayu ndasava jini ve'e iivi. TuAa'niyu iyo Rakuu jandava
Aivi a nuni a nduti ta kee chanichi.

Ninduka'an ndiko
ranikandi:

* Federico Navarrete Linares (coordinacion). Hijos de la primavera. Vida y palabras de los indios de América,

México, FCE, 1994, pp. 30-31.
Tutu chaka'vio Q



—Chi'in cha i'niyu kuu java'i hacha kuni maai, chinu fivi ja'i ta
ndukufi nu kakufi ta ndukufii ta'anii nu vati ta nu vichin yuta
ja'a cha i'niyu. Kee tiin Aivi ta tavani sa'mani, kuitinda'ani ta
jatifuni java'i. Ta chi yo'o yani, kuu tavai tuxiniun, sa'ma isukun
ta nda koto ndichiun.

Ta nikanita'an ru tatian chi ranikandi. Ni'i nitati ru tatian chi
ndi'i tundeiniru joko hanikundee tavaru tuxini ranikandi,
nitachan fu'ura nanijakandaru ta nanikundee nda'varu fiu'u
titinuu kuaan ranikandi.

Nita'anchi nikanita'an ranikandi, ni'i nijandui'nira kua'a ka kua'a
ka ndaka nda chanava'a. I'ni ndava'a nikuu ndaka nitava ru
tatian tuxini jiniru ja'a chafakundeeru cha yoko kuniru ta i'ni
ndava'aru. Tava ta'anru sa'ma isukuru ta sa'ma Au'uru.

Ndaka nda takan ta ndakafa'a ranikandi ta ru tatian chika
kuitinda'aru ndanikuuni iti, ta jasuviru nu chikaru ja'a
chananijakanaaru.



lin rai nda‘'vi’

Natu'un jaan Aivi ticha iyo jaan kuiya nichakoo iin rai chi
Rasi'ira ta nda'vi jaanfi. Niketa iin kivi kua'anra ku'u chi ina
janara kua ndukura titi a yakui. Niketara nu ndu'va ta ninani'i
riina itu'un yakui, ta nicha ndikuri chi yakuian kandii ndu'vakan
nda chaniketari nu iyo iin yavi yuu ka'nu. lkan niki'vi riyakuian
ta nindoori tiinri iti chata. Tajan niketa racha'nukan, ta niki'vira
tichi yavi yuu ka'nukan. Tichi yavi yuukan indi kua'a tindaa
xu'un ta niki'inra itu'un tindaa xu'un ta kua'anra. Tacha ketara
ve'era nika'anra chi Aasi'ira:

—Kua'an kua kakanuu itu'un makila chi kumpaayo.
—Va'a —kati Rna'akan ta kua'ania.
Ketafia nu iyo kumpaanii ta nika'ania:

—Kumpaa, java'a yo'o iin tumani ini ku'va nuukun tanini
makilakun.

—;Nacha kua tiku'vaun
kumare? —ninduku tu'un
rakumpaakan.

—Va'ana, ki'inchi —
nindoora tifu.

' ~ ' . e Ay
Kua'an Ra'akan chi iifa kua
* Carlos Montemayor (coordinacién). Lo' il maxil yu'un Chyapa I sk'op ya'yej jlumaltik Chiapas I. Voces

de Chiapas I, México, INI, Unidad de escritores Mayas-Zoques, 1996, pp. 62-63. (Letras Mayas
Contemporaneas, 14)



tiku'vani xu'unkan tacha ndi'i nitiku'vara xu'un chaninani'ira
nika'anra chi fasi'ira nakundakafna makilakan, joko fianinde'era
chandoo itu'un xu'un tichi makilakan. Nakua'a kivi ta niketa
rakumpaani cha ndukutu'unra nda iti cha ki'inra xu'unkan.

—Nu ndu'va ndakan ninani'iyu xu'un kan —ninduka'an raikan.
—¢Atu Aa'nia, kumpaa?

—Ilyo maa ju'vaka, tukuniun kuu kuki'inyo —nika'an raikan chi
kumpaara.

—ijKo'o nal —iyo jaan nika'anra.

Niki'inra kiti jana rakumpaakan ta kua'anra ta'anra; tacha
ketara ta'anra nu iyo yavi yuukan nikatavara uvi ta'an tindaa
ta nitaara chata rikitian. Tacha niketa rakumpaakan ve'era,
nijanuura tindaakan chata rikitian, nindachira tindaakan ta
ninde'era tindi'i xu'unkan ninduvi tuun.

Ranitaa: Pablo Garcia Garcia

Racha'nu Jandiau ta uvi ta'an rakuati kana’

Chakoo iin fia'a cha'nu ta iyo uvi ta'an se'e yanifa, iyo verakuatian
chi'infia tinindoo nda'vive tinikuati jaanve ta nichi'i jutuve.

lin kivi nikeefa kua'aia veya'vi kua jatana chachinifiu'ufia. Ta
nindoo rakuatian ve'e, tikua naki'inve nduta chi'in nduku. Ya'a
chaninaki'inve nduta chi nduku ninaiti jaanve. Ta nikunive
ko'ove ta'anve ndixi vati chitanve java'iia ndixi, joko ndasi

ni'i ve'e nu indi kisi ndixikan. Joko nuna ju'va Iu'u jini ve'ekan
titakan ya'a tati un indi ndixian. Nijatu'va rakuatian itu'un
kuayu ta nindaave ta'anve. Itu'unve nichu'nive tichive ta
ninuuve tichi ve'ekan. Chi itu'un kii lu'u jaya'ave ndixian chi
ta'anve. Ndi'i nijakutuve kii ka'nu, nijachiyonda've kuayukan ta
kua'anve ta'anve kua ko'ove ndixian nu inda matu'un vi'nda.
Asin ndava'a chi'i chakan ta vichin vichinchi.

Tichi ve'ekan ndita matu'un tanifnu Racha'nu Jandiau chaoso
chata iin rikuayu, ta ndisora iin miti xaan yaxi. Ya'a kaa ixi
jinira chi ixi yu'ura ta nani jaanchi. Ta ora kua keeve ralu'ukan
nichakave ndixian yu'ura tinakua tavi Rajandiaukan kuati tukua
natiin fachava'akan chive ta'anve.

Federico Linares Navarrete (coordinacién). Hijos de la primavera. Vida y palabras de los indios de América,
México, FCE, 1994, pp. 85-86.



Chicha sii kunive ta'anve ta niketa chitanve.
—Rakuati, ;nda iti chavindo?
—I'yani, mi'a. Jani keta kuiindi.

Niki'ina tichi ve'ekan nu ndita tanifiu Rajandiaukan. Nitu'vana
nu inda kisi ndixian ta ninde'efa tikua'a ninanuu ndixian.

“:Nacha nikuu tifia'ni ndixi indi i'ya ndakua'an ndixian? Joko
ndasi yuve'e vi..."”, nijaxinifa.

Ta ninaki'in nuuna ninde'ena tivixa ixi yu'u Rajandiaukan ta
iyo ifiu ndixi yu'ura. Ninduxaan jaanfa ta nitiso kuatifia chi
Rajandiaukan.

—iAy, ndioo Diego! jNava'a iyoun! Chi'in ndixian ni'iyu xu'un
ta jatai ita tisoi nuukun, jatai kutu chi'in tima, ta vitin yo'o
nichi'ikun ndixian, jkua'an vitin kachi i'vi xuu kuayu janakun!



Tu'un sii chaka'an nivi huu totonaco’

Chakoo iin kuiya chahakuun maa savi ta ndi'i maa o) (©]

Au'u ninaiti ta Aaketa ka nduta ko'o ndi'i Aivi ta ko'o
ndi'i rikiti. Ta nikicha'a jaxini jaanfi ti Aani'ifi nduta
ko'oni. Chakan nijava'a fivian iin soko ta nikumi
jaanni sokokan.

Ta ninataka rikitian ta'anri tikua natu'unri kuenda tundo'o
chaiyo. Yoni kuni ku'un kua ki'in nduta, ndi'i maari yu'viri
nde'eri chi Nivi.

Ta nika'an riranda so'o pa'le:

—Naku'un riranda juku nani kuki'inri nduta, tichicha rikan.
Tukua juninaa fivian chiri yoni kua jata'an chi'inri.

Joko ninayu'vi riranda juku nanian ta nikatiri:

—Yu'u faku'unyu. Chicha jaain ta yati kua nde'e fivi chi'in,
nikani vachi ta kua nde'eni chi'inyu ta kua tiinii chi'inyu.
Va'a naku'un rikuinian.

Joko iini ku'va tiyu'vi ta'an rikuifiian ta nijaxiniri ta nika'anri:

—Kanfa jaan chikayu kayu jaan kuu java'a tininda'ayu,
kua chini fAivi tacha kua ketayu. Va'a ka tutachindo chi
rikunexuan, yoni kua chini tacha kua ketari.

Ta ninduka'an rikunexuan:

* Elisa Ramirez Castafieda (adaptacion). Cuentos de engafio, para hacer reir y fantdsticos, México, Conafe, 2001,

p. 21. (Hacedores de las Palabras)

—Yuu chayu'viyu joko tukua ku'in, Aakua'a nduta kua kuisoyu,
ta Aakua keta ko'o kandiiyo. Va'a naku'un ritiondo.

Yama kuitini niki'in ritiondokan kii taari chatari ta kua'anri.

Cha ninduna'a jaanri nu kua'anri ta yoniri keta ta kicha'a chani
ini rikitian. Ta natu'un ta'anri:

—;Nakuvi tiyoniri keta? ARanicha'ni a tiin fivian chi'in ri. lyo
ta'an maa chanita'anri.

Ta nika'an richako:

—;Nakuvi titava tifiu tuku maando chi rinda'vikan? Nakuu
kunuri vi, chi'in tundo'o ta chikari.

Nande'e rikitian chani indari tiondokan chatari
ta'anri. Ta ninduka'anri:

—Tukua jani'indo ka'ando chanava'a sikiyu,
Aakua kuki'inyu nduta ko'ondo.

O

Nanitaa: Catalina Jiménez Pérez

~

Rinana chaninduxaan tinu’

Chana'a jaan nikuu che'e, kivi cha nimatu'un kiti hachachi
chi inga kiti. Kandii rikiti maani ku'u chi'in chiti yutu ta kuati
ju'vani chachiri ta'anri kivian. Indukuni iyo rindivi chi ritasu,
rimilu chi ritifi, rifukuii chi rikunexu, riisu chi riina ku'u.
Joko taki ka kaari Aafiakan tajan ndi'i ka kiti, titaki ka'nuri ta
taku taku kaa sa'ma ndichiri chakuu fiiri cha kuaan. Nda iti
kua'anri, yaa jaan kuniri chi sa'mari. Nuu nuuni naku'vari chi
yaari nanandukini kaari. Yaa nia naku'vari chi'inri ta vii vii
kendari Au'ma, kendari chatari ixi a nda'yu chakana chi'inri.

lin kuaini, siki jaan rinafiakan chi tuvi maari kiti fivi, ta
nukasikiri, itu'un rikiti Aivi nikaniri itu'un ndikacha'a chitijaan.
iPas!, nikaniri chakan iki na'a rinafiakan, ta nindundasi kaa
chatari. Nduxaan jaan rifianakan tindukini kaa sa'mari, iini katifi
kuiini rifnanakan chatari. Ndi'i maari nikue'e vii vii ninandaka
Aiiri chakee nda chata jukuri ta keta nda cha'a ju'mari. Nita'an
ini rinanakan xiko nifi rikitian ta nijitakaari chi rian ta ki'inri
chive ta kua'anri tichi ku'u xe'e ta ikan nichachiri chi ve.

Ndicha kanachaari ta kanda'yuri, ndi'iri kiti Aivian cha
nanduku chi'in Racha'nu Kumi Ku'u.

* Laura Elena Navarro Castillo y otros. Espafiol. Quinto grado, México, Sep, 1993, p. 132.



Rai kumi ku'uya maara ndakana'a chi kandii kiti iyo
tichi ku'u. Ta nindoo tinu tikua tachi tuni tinu chi
rinanakan ta nikatira chi rikiti Nivian:

—Ndaando nu yutu yukutiti kuati ta tacha kua ya'a
rifafakan kua kanindo chakan chatari. Nakua naa ka
chakua ndukini kaa chatari takani kua ndoo maa niiri.
Kuenda tiyaa jaanri chakan kuu tundo'o chakua tachi
tuni tinu chiri.

Racha'nu Kumi Ku'u nitava tifiura chi rikini ku'u
nakutavari chi rinafiakan nu indi xe'eri. Tacha niya'a
rinafakan nu inda yutuan, kicha'a koyo kua'a yukutiti
kuati chatari ta ndi'i fiiri chataki jaan nindukini kaa.
Ta kati tu'un tinda kivian ta nani chatuun chata
rinafakan.

Nanaa maa ini rifafiakan chanijava'a rikiti fivi ta rikini
ku'u chi'inri. Chakan vitin ta'an ini rinafakan kachiri chi
rikitian. Ta juni maa Racha'nu Kumi Ku'ukan nitindee
chi rikiti fivi ta kana ju'mari titakan kuu ndavari nu
yutu. Ta rikini ku'ukan nini'iri fiii chaxii ndava'a ta
nika'anra tinakuiitini kuchavi rikitian titakan ii jaan ta
kua ni'i rifanakan chi'inri ta'anri.



Esto Guia estd dirigida a ti,
asesor, con el fin de darte la in-
formacion necesaria para que
puedas emplear de la mejor
manera los materiales que con-
tiene el mddulo, se te recomi

da que la consultes con frecuen
cia y sea tu apoyo.

